
				এই পাতাটির মুদ্রণ সংশোধন করা প্রয়োজন। 
Ե8 ংলা সাময়িক সাহিত্য
শেষাশেষি মাসিক আকারে পরিদর্শন’ নামে চিৎপুর পুরাণ সংগ্রহ যন্ত্ৰালয় হইতে প্রকাশিত হয় ।
২০২। ভারতরঞ্জন। (সাপ্তাহিক ) ইং ১৮৬৪
১৮৬২ খ্ৰীষ্টাব্দের জানুয়ারি মাসে আজিমগঞ্জ হইতে ‘বিশ্বমনোরঞ্জন প্রকাশিত হয়— এ কথা পূর্বেই বলিয়াছি। ১৮৬৪ খ্ৰীষ্টাব্দে ইহা ভারতরঞ্জন নামে প্রকাশিত হয়। নবকিশোর সেন ইহারও স্বত্বাধিকারী ছিলেন।
ইং ১৮৬৫
২০৩ । সত্যান্বেষণ । ( মাসিক ) জানুয়ারি ১৮৬৫
বৌবাজার ব্রহ্মোপাসনালয় হইতে এই মাসিকপত্ৰখানি প্রকাশিত হইত। জগন্মোহন তর্কালঙ্কার ইহার সম্পাদক ছিলেন । প্রথম সংখ্যায় প্রকাশ— “নিরবচ্ছিন্ন ব্রাহ্মধৰ্ম্মের উপদেশ বা অনুশীলন থাকিলে ইহা সাধারণের প্রীতিকর হইবে না, আশঙ্কায় আমরা এই পত্র ধৰ্ম্ম্য প্রস্তাবের সহিত মানাবিধ হিতকর প্রস্তাবে প্রপূরিত করিতে সঙ্কল্প করিয়াছি,...।”
২০৪ । বিজ্ঞাপনী । ( সাপ্তাহিক ) মার্চ ১৮৬৫
১৮৬৪ খ্ৰীষ্টাব্দে বালিয়াটা-নিবাসী গিরিশচন্দ্র রায়চৌধুরী ঢাকায় ঢাকা বিজ্ঞাপনী যন্ত্র’ নামে একটি মুদ্রাযন্ত্র স্থাপন করেন। পর বৎসর মার্চ মাসে এই যন্ত্ৰালয় হইতে ‘বিজ্ঞাপনী’ নামে একখানি সাপ্তাহিক পত্র প্রকাশিত হয়। কবি কৃষ্ণচন্দ্র মজুমদার এই পত্রের সম্পাদক নিযুক্ত হন। ১৮৬৬ খ্ৰীষ্টাব্দের প্রথম ভাগে বিজ্ঞাপনী যন্ত্র ময়মনসিংহে স্থানান্তরিত হয় । সম্পাদক কৃষ্ণচন্দ্র মজুমদারও ঢাকা ত্যাগ করিয়া স্বদেশে ফিরিয়াছিলেন। তাহার সম্পাদনে “বিজ্ঞাপনী”:একখানি উচ্চ শ্রেণীর সাপ্তাহিকে পরিণত হইয়াছিল। অতঃপর

